
 



 
 
 
 

Умĕн калани 

Пиллĕке кайнă ача ашшĕ-амăшĕ е воспитатель пулăшнипе 

математика ăнлавĕсемпе туллинрех паллашма тытăнать. 

Унăн тимлĕхĕ ÿсет, астăвăм вăйланать. Япаласене 5 е 10 таран 

шутлама вĕренет, шутне кура пĕр пек, ытларах е сахалрах пулнине 

танлаштарать.  

Шут хисепĕсемпе те йĕрке хисепĕсемпе те усă курма пĕлет. 

Ача хисепсем мĕнле пулнине ăнкарма тытăнать: малтанхи 

хисеп çумне пĕрре хушсан тепĕр хисеп пулса тăнине курать. 

Çаван пекех ачасем япаласене вĕсен тăрашшĕ, сарлакăшĕ, 

çÿллĕшĕ тăрăх танлаштарма тытăнаççĕ. Пĕтĕм япалана унăн пайĕпе 

танлаштарма вĕренеççĕ. 

Çак ÿсĕмри ача геометри фигурисене лайăхрах пĕлме, каласа 

палăртма пуçлать (виçкĕтеслĕх, тăваткал, çавракăш), тÿркĕтеслĕхпе 

тата тăрхала çаврапа (овал) паллашать Геометри кÿлеписене (шар, 

куб, цилиндр) уйăрма хăнăхать. 

 Ориентир вырăнне тĕрлĕ ÿкерчĕксемпе усă курса çÿлте, аялта, 

юнашар, шалта, тулта ăнлавсене çирĕплетет, кам е мĕн ăçта 

пулнине калать (хушшинче, айĕнче, çинче, умĕнче, хыçалта, 

инçетре). 

Тĕрлĕ ĕç пурнăçланă май талăк мĕнле пайсенчен тăнине (ир, 

кăнтарла, каç, çĕрле) чухлама вĕренет, çулталăк вăхăчĕсене уйăрать, 

вĕсене сăнлама пултарать. 

Вĕренÿ кăларăмĕ 4-5 çÿлхи ачасемшĕн кăсăклă пуласса шанса 

тăратпăр. Ашшĕ-амăшĕ е воспитатель пулăшнипе ачасем çĕнĕ пĕлÿ 

илĕç, çирĕплетсе хăварĕç, çĕнĕ çитĕнÿсем тăвĕç. 

Пурсăра та ăнăçу сунатпăр! 

 



1-мĕш вĕрентӳллĕ вăйă 
 

Паллашар–и? 
1. Пӳрнесене хускататпăр.   

 

- Пӳрне, пӳрне, пӳрнеçĕм,  

Ăçта кайрăн, пӳрнеçĕм? 

- Çак тăванпа иксĕмĕр  

(пуç пӳрнене хуçлатаççĕ) 

Çăнăх йăтма кайрăмăр, 

Çак тăванпа иксĕмĕр 

(шĕвĕр пӳрнене хуçлатаççĕ) 

Çăмах çăрма кайрăмăр, 

- Çак тăванпа иксĕмĕр 

(вăта пӳрнене хуçлатаççĕ) 

Çапă пухма кайрăмăр, 

- Çак тăванпа иксĕмĕр 

(ятсăр пӳрнене хуçлатаççĕ) 

Çăмах яма кайрăмăр, 

- Çак тăванпа иксĕмĕр 

(кача пӳрнене хуçлатаççĕ) 

Çăмах çиме кайрăмăр! 

 

 

2. Пĕр евĕрлĕ шарсене пĕр тĕспе сăрлăр. 
 

 
 



3. Кил чĕр чунĕсене, кайӑк-кĕшĕке каласа тухăр, вĕсене ҫурисемпе 
чĕпписене тупма пулăшăр. 

 

4. Чĕр чунсем мĕн çиме юратаççĕ? Ӳкерчӗксене тĕслĕ кăранташпа 
сǎрлăр. Тǎваткалсене чĕрчунсем юратакан апата ӳкерĕр.  
 

 



2-мĕш вĕрентӳллĕ вăйă 
 

Пысăк тата пĕчĕк 
 

1. Пӳрнесене хускататпăр.   
 

Мулкач тума пӳрнесене хуçлататпăр, кача пӳрнепе ятсăр пӳрнене пуç 

пӳрнепе пĕрлештеретпĕр. Мулкач хăлхисене тума шĕвĕр пӳрнепе вăта 

пӳрнене çĕклетпĕр. Мулкач сиккеленĕ чух хăлхисем хускалаççĕ (май килсен 

икĕ аллине усă курса икĕ мулкач тутаратпăр).  

  

2. Хĕвеле пĕлĕтсем хупланă. Пысăк пĕлĕтсене кăвак тĕслĕ 
кăранташпа сăрлăр. Пĕлĕтсем хыçне пытаннă хĕвеле шыраса 
тупăр, ăна сарă тĕслĕ кăранташпа сăрлăр. Пĕчĕк пĕлĕтсем мĕн 
тĕслĕ? 

 

 



3. Ӳкерчӗкре пысăк тата пĕчĕк шăшисене тупăр. Пĕчĕк шăши 
çурисене хăмăр тĕслĕ кăранташпа сăрлăр. 

 

4. Ӳкерчӗкре мĕн ытлашши? Вĕсене хĕрлĕ кăранташпа çавăрса 
илĕр. 

  

5. Ӳкерчӗкре пысăк тата пĕчĕк пан улмисене тупăр. Вĕсене ӳкерсе 
пĕтерĕр те сăрлăр. 

 

 



3-мĕш вĕрентӳллĕ вăйă 
 

Пĕрре тата нумай 
 

1. Ӳкерчĕке тимлĕ пăхса тухăр. Кунта мĕн пĕрре? Мĕн нумай?  
Ӳкерчĕке тĕслĕ каранташпа сăрлăр. 
 

 

2. Чăрăшсем çине пĕр вулă ӳкерĕр. Хĕвеле нумай пайăркаллă 
ӳкерĕр. 
 

 
 

 



 

3. Мечĕкпе юнашар пĕр кубик, кăмпапа юнашар вара нумай чечек 
ӳкерĕр. 

 

4. Ӳкерчĕке тимлĕ пăхса тухăр. Кунта мĕн пĕрре? Каласа тухăр. 

 

5. Çырла ăçта нумай? Симĕс тĕслĕ кăранташпа çавăрса илĕр. 

 
 



4-мĕш вĕрентӳллĕ вăйă  
 

Пĕрре хисеппе паллашатпăр 
 

1.Арăслан пĕччен выртать, 

Хуçа пек хăйне тытать. 

Ăна кичем кăнтăрла –  

Никам та çук выляма. 

 
2. Пăнчăсемпе çырнă пĕрре цифрăна тата ӳкерчĕсене хура 
кăранташпа йĕрлесе тухăр. 

 
 



 
 

3. Тĕрĕс çырнă пĕрре цифрăна шыраса тупăр, ăна симĕс тĕслĕ 
кăранташпа çавăрса илĕр. 

 

 
 

 

 



5-мĕш вĕрентӳллĕ вăйă 
 

Япаласен ушкăнĕсене хисепне кура 
танлаштарни. Çавăн чухлех 

 

1. Çак фигура ăшне ручкăпа май килнĕ таран ытларах пăнчă 

лартса тухăр. 

2. Мишуткăна тумлантарăр, унăн теттисене карçинккана пухăр.  

 

3. Ӳкерчĕке тимлĕ пăхса тухăр. Кашни лĕпĕше пĕрер чечек çитет-

ши? 

 

 



4. Ӳкерчĕке тимлĕ пăхса тухăр. Хĕрлĕ кăшмансем çумне çавăн 

чухлех çаврашка ÿкерĕр. 

 

 

5. Кашни ретре мĕн ытлашши? Шыраса тупăр, ăна симĕс тĕслĕ 

кăранташпа çавăрса илĕр. 

 

 

6. Тĕслĕхпе усă курса фигурăсем ăшне кирлĕ паллăсем ӳкерĕр.  

 



6-мĕш вĕрентӳллĕ вăйă  

Çавăн чухлех. Нумайрах. Сахалрах 

1. Ӳкерчĕке тимлĕ пăхса тухăр. Кунта мĕн нумайрах, мĕн 

сахалрах? Мĕнсен хисепĕ çавăн чухлех? 

 

2. Хăш турат çинче кайăксен шучĕ нумайрах? Вĕсене тĕслĕ 

кăранташпа сăрлăр.  

 

3.  Кашни стаканра юнашарринчен пĕр çырла нумайрах ӳкерĕр. 

 

 



4. Кашни пакшана пĕрер кăмпа лекет-ши? Мăйăрĕ те çителĕклĕ-и? 

Мĕн нумайрах: кăмпа-и е мăйăр-и? Мĕн сахалрах: пакша-и е 

мăйăр-и? Пакшасене пĕрер мăйăр çиттĕр тесен тата миçе мăйăр 

ӳкерес пулать-ши? 

 

 

5. Ӳкерчĕкре мĕн нумайрах, мĕн сахалрах? Мĕнсен хисепĕ çавăн 

чухлех? Япали пĕрре кăна пулсан ăна тĕслĕ кăранташпа сăрлăр.  

 

6. Эрешсене йĕрлесе тухăр.  

 

 

 



7-мĕш вĕрентӳллĕ вăйă  

Вăхăт 

1. Ӳкерчĕкере çулталăкăн хăш тапхăрне кăтартнă? Ăнлантарса 

парăр. 

 

2. Ӳкерчĕкре кăтартнă çимĕçсене пĕр сăмахпа мĕнле калама 

пулать? Мĕн çинчен «пĕрре», мĕн çинчен «нумай» теме пулать-

ши? 

 

3. Пепкесене сăрласа тухăр. Малтан вĕсем мĕн пулнă? Çитĕнсен  

вĕсенчен мĕн пулать? 

 
 

 



4. Ӳкерчĕксенче суткан хăш тапхăрне кăтартнă? Ăнлантарса парăр. 

Ӳкерчĕк айĕнчи тăваткалсене тĕслĕ кăранташпа сăрлăр: ирхине – 

хĕрлĕ, кăнтăрла –  сарă, каç кӳлĕм – симĕс, çĕрле – кăвак. 

 

5. Ӳкерчĕкере çулталăкăн хăш тапхăрне кăтартнă? Ăнлантарса 

парăр. Çулталăк вăхăчĕсене  речĕпе каласа тухăр. 

 

 
 

 

 

 

 



8-мĕш вĕрентӳллĕ вăйă  

Иккĕ хисеппе паллашатпăр 

 

Пĕр кинемин икĕ хур: 

Иккĕшĕ те пит маттур. 

 

  
 

1. Паллашар-ха.  

 
 



 

2. Пӳрнепе иккĕ цифрăна йĕрлесе тухăр, ӳкерчĕксенче пытаннă 

иккĕ цифрăна шыраса тупăр. Пăнчăсемпе çырнă иккĕ цифрăна 

хура кăранташпа йĕрлесе тухăр. 

 
3. Иккĕ цифрăна шыраса тупăр,  хĕрлĕ кăранташпа çавăрса илĕр. 

 
4. Пушă тăваткалсене юнашар миçе япала, çавăн чухлĕ пăнчă 

лартăр.  

 
 



9-мĕш вĕрентӳллĕ вăйă  

Вăрăм – кĕске, анлă (сарлака) – ансăр 

(çинçе) ăнлавсем 

1. Ӳкерчĕке тимлĕ пăхса тухăр. Пысăк çаврашкасем е пĕчĕккисем 
нумайрах? Мĕншĕн ҫапла шухăшлатăр? 
 

 

2. Кăранташсене пĕр-пĕринпе танлаштарăр. Хăшĕн тăршшĕ 
вăрăмрах, хăшĕн кĕскерех? 

 

3. Япаласене пĕр-пĕринпе танлаштарăр. Хăшĕ сарлакарах, хăшĕ 
ансăртарах? 
 

 

 

 

 

 

 

 

 



4. Вазăсене танлаштарăр. Хăш вазăра чечексем ытларах-ши? Çав 
вазăна сăрлăр. 

 
 

5. Япаласене пĕр-пĕринпе танлаштарăр. Ансăр (çинçе) япаласене 
тĕслĕ кăранташпа сăрлăр. 

 

6. Çулçăсене йĕрлесе тухăр. 
 



10-мĕш вĕрентӳллĕ вăйă  

Виҫҫĕ хисеппе паллашатпăр 

1.  Ӳкерчĕкре мĕн куратăр? Вĕсем миçен? Тата хăш юмахра 

виççĕ хисепе тĕл пулатпăр?  

 

2. Паллашар-ха. 

  

 

 



3. Пӳрнепе виççĕ цифрăна йĕрлесе тухăр, ӳкерчĕкре пытаннă 
виççĕ цифрăна шыраса тупăр.  

 
 

4. Ӳкерчĕкре мĕн куратăр? Виçĕ пуканине сăрлăр. Тата миçе 

тетте юлчĕ? 

 
5. Пăнчăсемпе çырнă виççĕ цифрăна хура кăранташпа йĕрлесе 

тухăр. 

  

 



11-мĕш вĕрентӳллĕ вăйă  
 

Çинче, айĕнче, ҫӳлте 

 

1. Ӳкерчĕкре мĕн куратăр? Сĕтел çинче тата сĕтел айĕнче мĕн 
пур? 

 
 

2. Йывăçсен çӳллĕшне танлаштарăр. Хăшĕ çӳллĕрех? Хăшĕ 
аяллăрах (лутрарах)? 

 

3. Ӳкерчĕкри япаласене каласа тухӑр. Кирлĕ мар цифрăсене чĕрсе 
пӑрахӑр. 

 
 



4. Ӳкерчĕкре мĕн куратăр? Чăрăшпа юнашар унтан лутрарах 

чăрăш ӳкерĕр. 

 

5. Ӳкерчĕкри япаласене каласа тухӑр. Пĕр пек хисепсене 

стрелкăпа сыпăнтарӑр. 

 

 
    
 

 
 

 

 

6. Фигурăсемпе виççĕ цифрăна хура кăранташпа йĕрлесе 

тухăр. 

 

 

 



12-мĕш вĕрентӳллĕ вăйă  
 

Тăваттă хисеппе паллашатпăр 
 

1. Ӳкерчĕкре мĕн куратăр? Вĕсем миçен? Чӗр чунсем мӗнле 

пурăнаҫҫӗ? Ӳкерчӗке сӑрласа илемлетĕр.

 

2. Паллашар-ха. 

 

3. Пӳрнепе тăваттă цифрăна йĕрлесе тухăр, ӳкерчĕкре пытаннă 

тăваттă цифрăна шыраса тупăр. Пăнчăсемпе çырнă тăваттă 

цифрăна хура кăранташпа йĕрлесе тухăр. 



 

 

4. Кашни ушкăнра тăватшар япала пултăр тесен миçе кăмапа тата 

миçе юр пӗрчи ӳкермелле-ши? 

5. Пăнчăсемпе çырнă тăваттă цифрăна хура кăранташпа йĕрлесе 

тухăр. 

 

 



13-мĕш вĕрентӳллĕ вăйă  
 

Аса илсе ҫирĕплетер 
 

1. Ӳкерчĕкре пĕрре цифрăна тупăр, ăна симĕс ҫаврашкана илĕр. 

2. Кашни турат çинче икшер çырла пултăр тесен тата миçе çырла 
ӳкермелле-ши? 
 

3. Япала пĕрре пулсан хĕрлĕ тĕспе, иккĕ пулсан сарă тĕспе, виççĕ 

пулсан кăвак тĕспе сăрлăр. 
 

 

4. Ӳкерчĕкри япаласене каласа тухӑр. Ытлашши япалана тупăр, 

ăна симĕс ҫаврашкана илĕр. 

 

 



 

5. Ӳкерчĕкри япаласене каласа тухӑр. Япала шутне цифрăсемпе 
килĕшӳллĕн хӑварӑр, ытлашшине чĕрсе пӑрахӑр. 

 

6. Тăваткалсемпе тӳркĕтеслĕхсене тупӑр. Сӑрласа илемлетĕр. 
 

 

7. Ытлашши чăрăша тупăр, ăна симĕс ҫаврашкана илĕр. 

 

 

 



14-мĕш вĕрентӳллĕ вăйă  
 

Шалта тата тулта 
 

1. Ӳкерчĕкри чӗр чунсене каласа тухӑр. Керменккере – шалта миçе 

чĕр чун? Тулта миçе чĕр чун? Керменкке умĕнче тата унăн 

хыçĕнче миçе чĕр чун? 

  

2. Хумлă йĕрпе усă курса пур тăваткала та пӗр çĕре пухӑр. Тулаш 

енчен тепĕр икĕ тăваткал, шал енче пĕр çаврашка ӳкерĕр. 

 

3. Фигурăсен шутне цифрăсемпе килĕшӳллĕн хӑварӑр, 

ытлашшине чĕрсе пӑрахӑр. 

 

 



4. Сĕтел çинче миçе чашăк? Пĕрремĕш чашăкра иккĕ, иккĕмĕш 

чашăкра тăваттă, виççĕмĕш чашăкра пĕрре, тăваттăмĕшĕнче вара 

виçĕ чие çырли ӳкерĕр. 

 

5. Уяр çурăмĕ çине тăватă хура пăнчă ӳкерĕр. Сулахай енче те, 

сылтăм енче те пăнчăсен шучĕ пĕр пек пултăр. 

 
 

6. Кашни пан улмие çулçă, кашни чечекĕн варрине ӳкерĕр. 

 
 

 

7. Хăш çулçă ытлашши? Мĕншĕн? Ытлашши çулçа кӑвак 

кăранташпа çавăрса илĕр. 

  

 



15-мĕш вĕрентӳллĕ вăйă 
 

Çӳлте тата аялта 
 

1. Ӳкерчĕкре мĕн куратăр? Мĕн çӳлте, мĕн аялта? Çӳлти хурт-

кăпшанкăна симĕс ҫаврашкана илĕр. 

 
2. Ӳкерчĕксене хура кăранташпа йĕрлесе тухăр. Чи çӳле 

ҫĕкленекеннине сӑрласа илемлетĕр. 

 

3. Чӗр чунсем ăçта пурăнаççĕ? 

 

 



4. Тӳркĕтеслĕхсенчи цифрăсене каласа тухӑр. Вӗсемпе 

килĕшӳллĕн çавăн чухлĕ чечек ӳкерĕр.   

 
5. Ретсене ӳкерсе пĕтерĕр. Кашни юнашар ӳкерчĕк малтанхинчен 

кăштах пысăкрах пултăр.  

 
6. Ӳкерчĕкре мĕн куратăр? Каласа тухăр. Хăш пахча çимĕç 

виçкĕтеслĕхе, ҫаврашкана аса илтерет? Вӗсене пӗр пӗринпе 

асамлӑ йӗрсемпе сыпӑнтарăр. 

 



 16-мĕш вĕрентӳллĕ вăйă 
  

Пиллĕк хисеппе паллашатпăр  
 

1. Улăхра тăватă мулкач пулнă. Вĕсем патне тепĕр пĕр мулкач 
пынă. Халĕ улăхра миçе мулкач?  

 
2. Паллашар-ха. 

 

3. Пӳрнепе пиллĕк цифрăна йĕрлесе тухăр, ӳкерчĕкре пытаннă 

пиллĕк цифрăна шыраса тупăр. Пăнчăсемпе çырнă пиллĕк 

цифрăна хура кăранташпа йĕрлесе тухăр. 

 



4. Ӳкерчĕкри япаласене каласа тухӑр. Цифрăсене япала шутне 

кура хӑварӑр, ытлашшине чĕрсе пӑрахӑр. 

 

5. Ӳкерчĕкре пĕрререн пуçласа пиллĕк таран цифрăсем пытаннă. 

Вĕсене шыраса тупса сăрлăр. 

 

6. Фигурăсемпе цифрăсене хура кăранташпа йĕрлесе тухăр. 

 
 



17-мĕш вĕрентӳллĕ вăйă 
 

Сарлака, ансăр. Тăрхала ҫавра (овал) 
 

1. Ӳкерчĕкре мĕн куратăр? Чи вăрăм картлашка çинчи клоуна 

кăвак кăранташпа сăрлăр. Чи кĕске картлашка çинчи клоуна хĕрлĕ 

кăранташпа сăрлăр. Виççĕмĕш клоуна сарă кăранташпа сăрлăр. 

Вăл çӳлте е аялта тăрать?  

 

2. Хăюсене сӑрласа илемлетĕр. Сарлака хăю тĕсĕ сарă пултăр, 

ансăр хăю тĕсĕ – симĕс. 

 

3. Ӳкерчĕкре мĕн куратăр? Чи ансăр шарфа симĕс тĕслĕ, чи 

сарлакине кăвак тĕслĕ, ыттисене сарăпа хĕрлĕ тĕспе сӑрласа 

илемлетĕр. 

  
 

4. Сиксе юлнă хисепсене пушă вырăнсене çырса тухăр. 



 

Тӑрхала ҫавран (овалăн) кĕтесĕсем çук. Вĕсем тăсăкларах 

ҫаврашкасене аса илтереççĕ. Ӳкерчĕксенче тӑрхала ҫавра шыраса 

тупар, сарласа илемлетĕр. 

 

Тӑрхала ҫавран (овалăн) аса илтерекен ӳкерчĕксене кăна сăрлăр. 

 

 

Çаврашкари хисеп пултăр тесен кирлĕ таран пăнчăсем лартса 

тухăр. 

 

Кашни тăваттăмĕш кăмпана сăрлăр. 

 



18-мĕш вĕрентӳллĕ вăйă 
 

Тӳр кĕтеслĕх. Хисепсен речĕ 
 

1. Ӳкерчĕкре мĕн куратăр? Тӳр кĕтеслĕхсене тупăр, сӑрласа 

илемлетĕр.  

 
2. Тăваткалсем ăшне кирлĕ чухлĕ пăнчă лартса тухăр. 

Ӳкерчĕкпе хисепе тата тăваткалсене пĕрле сыпăнтарăр.  

 
3.  Хăш пӳрчĕ ытлашши? Мĕншĕн? Ытлашши пӳрте сăрлăр. 

 
 



4. Тӳр кĕтеслĕхри пăнчăсен шучĕ тăрăхла çаврашкасенчи 

(овалри) япаласен шучĕпе пĕр пек пулсан вĕсене 

стрелкăсемпе сыпăнтарăр. 

 

5. Йăнăш шыраса туп. 

 

 

 

 

 

 

 

 

6. Япаласене цыфрăсемпе стрелкăсемпе сыпăнтарăр, вĕсем 

шучĕпе пĕр пек пулччĕр. 

 

 

 



19-мĕш вĕрентӳллĕ вăйă 
 

Малта, кайра, хушшинче 
 

 

1. Ӳкерчĕкре мĕн куратăр? Каласа тухăр. Тилĕ умĕнче тата ун 

хыçĕнче мĕнле чӗр чунсем пур?  

 
2.  Кам ăçта ларнине «хушшинче» сăмахпа усă курса каласа 

парăр. 

 

 
3. Мĕн ытлашши? Мĕншĕн? Ытлашши ӳкерчĕке чĕрсе хурăр. 

     
 

 

4. Ӳкерчĕксем умĕнче мĕнле цифра, çавăн чухлĕ япала сăрлăр. 



 
 

5. Хăв паллакан цифрăсене кӑвак кăранташпа çавăрса илĕр. 

 

 
6. Пысăк пахча çимĕçсене шыраса тупăр, йĕрлесе тухăр. 

Пĕчĕккисем хушшинче çак çимĕçсенех шыраса тупăр та 

сăрлăр. 

 

 
 

 



20-мĕш вĕрентӳллĕ вăйă 
 

Япала калăпăшĕ тата форми  
 

1. Тăваткала аса илтерекен япаласене сăрласа тухăр. 

 
 

2. Ытлашши фигурăна шыраса тупăр, ăна чĕрсе хурăр. 

 

 
 

3. Пăнчăсене кăранташпа йĕрлесе тухса виç кĕтеслĕхсем тăвăр. 

 



 

4. Цифрăсемпе япаласен шутне пĕрлештерĕр. 

 

 

5. Тӳр кĕтеслĕхсенчи цифрăсене каласа тухӑр. Вӗсемпе 

килĕшӳллĕн çавăн чухлех япала ӳкерĕр.   

 

6. Çырласене хура кăранташпа йĕрлесе тухăр. 

 

 

 

 

 



21-мĕш вĕрентӳллĕ вăйă 
 

Улттă хисеппе паллашатпăр 
 

1. Тăваткалсем тăрринче мĕнле цифрасем ӳкернĕ? Каласа 

тухӑр. Тăваткал ăшне цифрăпа килĕшӳллĕн çавăн чухлех 

пăнчă лартăр.  

 
2. Ӳкерчĕкре миçе пан улми пулнă? Чĕрĕп миçе пан улми илсе 

килнĕ? Пурĕ миçе пан улми пулса тăчĕ? 

 
3. Паллашар-ха. 

 
 

Пӳрнепе улттă цифрăна йĕрлесе тухăр. Пăнчăсемпе çырнă 

улттă цифрăна хура кăранташпа йĕрлесе тухăр. 

 



4. Аквариумра миçе пулă? Кашни пулăн мăшăрне тупăр. 

 
 

5. Пиллĕк цифрăна хĕрлĕ кăранташпа çавăрса илĕр, улттăна 

вара кӑвак тĕслипе. 

 
6. Пушă тăваткалсене кирлĕ чухлĕ пăнчă лартăр. 

 
7. Теттесене сӑрласа илемлетĕр:  1 – хĕрлĕ, 2 – симĕс, 3 – сарă, 

4 – кăвак, 5 – хăмăр, 6 – хура.  

 



22-мĕш вĕрентӳллĕ вăйă 
 

Япалан вăрăмăшне танлаштаратпăр 
 

1. Сиксе юлнă цифрăсене çырса тухăр. 

 
 

2. Кирлĕ хисепсене çырса тухăр. Вĕсене тăваткалсемпе 

сыпăнтарăр. 

 

 

 
 

 

3. Кашни рет вĕçĕнче мĕн ӳкермелле-ши?  

 
 

4. Асанне хăш çăмхари çиппе чăлха çыхать?

 
 

 

 



5. Ӳкерчĕке сӑрласа илемлетĕр: 1 – хĕрлĕ, 2 – кăвак, 3 – сарă, 4 

– симĕс, 5 – хăмăр, 6 – хĕлĕ сарă. 

 
 

6. Хăюсене вăрăмăшне кура цифрăсемпе пĕрлештерĕр. Хĕрлĕ, 

сарă, симĕс, кăвак, хĕрлĕ сарă, хăмăр тĕссемпе сӑрласа 

илемлетĕр.  

 

 

 

8 

 

 

 

 

7. Пăнчăсемпе çырнă улттă цифрăна тата кайăксене хура 

кăранташпа йĕрлесе тухăр. 

 

 
 



23-мĕш вĕрентӳллĕ вăйă 

Çиччĕ хисеппе паллашатпăр 

1. Ӳкерчĕкре миçе кишĕр пулнă? Мулкач миçе кишĕр илсе 

килнĕ? Пурĕ миçе кишĕр пулса тăчĕ? 

 

 

2. Паллашар-ха. 

 
 

Пӳрнепе çиччĕ цифрăна йĕрлесе тухăр. Пăнчăсемпе çырнă 

çиччĕ цифрăна хура кăранташпа йĕрлесе тухăр. 

 

 

 

3. Çиччĕ цифрăна хĕрлĕ, улттăна кăвак тĕспе сăрласа тухăр. 

Ӳкерчĕкре хăш цифра ытларах?  

 



 
 

4. Пĕчĕк çавракана рамкăри япаласен шутне çырса тухăр. 

 
5. Кашни цифрăн çĕнĕ вырăнне шыраса тупăр. 

 
6. Çаврашкапа тата çур çаврашкапа паллашăр. 

 



24-мĕш вĕрентӳллĕ вăйă 
 

Хисепсем – 1-рен 7 таран. Япалана 
ҫӳллĕшне кура танлаштаратпăр 

 

1. Пĕчĕк тăваткал ăшĕнче мĕнле хисеп, пысăк тăваткалта çавăн 

чухлĕ япала хăварăр, ытлашшине чĕрсе тухăр. 

 
 

2. Çичĕ тăваткал сӑрласа илемлетĕр.  

 
3. Пĕрремĕш ывăс çинче ултă канфет пулмалла, иккĕмĕшĕнче – 

пиллĕк, виççĕмĕшĕнче – çиччĕ. Ывăс çине кирлĕ чухлĕ 

канфете ӳкерĕр. Хăш ывăс çинче канфет питĕ нумай? 

Хăшĕнче чи сахалли? 

 
 

4. Ытлашши фигурăна хĕрлĕ кăранташпа çавăрса илĕр. 



 

5. Ӳкерчĕкре мĕн куратăр? Айболита, жирафа, Тимукпа 

Илемпие пĕр пĕринпе танлаштарăр. Хăшĕ çӳллĕрех, хăшĕ 

вара аяллăрах?  

 

 

 

6. Юпасене танлаштарăр. Чи çӳллĕ юпана кăвак тĕспе сӑрлӑр, 

унран кăшт лутрараххине хĕрлĕ, хĕрлĕ юпаран лутрараххине 

сарă, чи лутрине вара симĕс тĕспе сӑрлӑр. Миçе юпа юлчĕ? 

Шурă юпа хăш юпаран çӳллĕрех? 



25-мĕш вĕрентӳллĕ вăйă 
 

Саккăр хисеппе паллашатпăр 
 

1. Упан миçе пыл чӳлмекĕ пулнă? Упа çури миçе пыл чӳлмекĕ 

илсе килнĕ? Халĕ пурĕ миçе чӳлмек? Саккăр хисеп мĕнле пулнă? 

 
2. Паллашар-ха. 

 
3. Саккăр цифрăна хĕрлĕ кăранташпа çавăрса илĕр, тăваттăна 

вара кӑвак тĕслипе. Хăш хисепĕ ытларах? 

 
 

4. Ачасен сăнĕсенче мĕн çитмест? Ӳкерсе пĕтерĕр. 



 

5. Ӳкерчĕк умĕнче мĕнле цифра, çавăн чухлĕ япала сăрлăр. 
 

 
 

6. Ӳкерчĕксене вĕçлĕр. Сулахай енчи ӳкерчĕкре цифрăсене пĕр 

пĕринпе пĕрререн пуçласа саккăр таран сыпăнтар. Сылтăм енчи 

ӳкерчĕкре цифрăсене саккăртан пуçласа пĕрре таран сыпăнтар. 

 

 

 



26-мĕш вĕрентӳллĕ вăйă 
 

Япалан вăрăмăшĕ.  
Япалан вăрăмăшне виҫетпĕр 

 

1. Сылтăм енчи ӳкерчĕкре миçе лĕпĕш, кăмпа, нăрă? Шутласа 

кăларăр, хисепне тăваткалсем ăшне çырăр. 

 

2. Рамкăри ӳкерчĕксене шутлăр та цифрăсемпе сыпăнтарăр. 

Пĕчĕк тăваткалсем ăшне кирлĕ таран пăнчă лартăр. 

 
 

3. Çуртсем çӳллĕшĕ пĕр пек-и? Çуртсем миçе хутлă? Çуртсен 

хутне шутлăр та кирлĕ цифрăпа сыпăнтарăр. 

 
 

1 2 3 4 5 6 7 8 

 

 



4. Пусмасен вăрăмăшне танлаштарăр. Чи çӳллине, чи кĕскине 

тупăр. 

 
5. Поездсен вăрăмăшĕ тĕрлĕрен пултăр тесе тăваткалсене 

тĕрлĕрен сăрлăр. Чи вăрăм поездăн миçе вагон? Чи кĕскинче 

вара миçе вагон? Поездсене цифрăсемпе сыпăнтарăр. 

 
6. Мишук хăш вăхăтра футболла вылять-ши? Стрелкăпа 

кăтартăр. Тимлĕ пулăр, Мишук ирхине шкула кайнă, каҫалапа 

кĕнеке вуланă, çĕрле вара вăл çывăрнă. 

 
 

 

7.  Кашни калпака уйрăм тĕспе сăрлăр. 

 
 



27-мĕш вĕрентӳллĕ вăйă 

Тăххăр хисеппе паллашатпăр 

1. Саккăр цифра ӳкернĕ шара тупса сăрлăр. 

 

2. Ӳкерчĕксене миçе шар? Вĕсем мĕн тĕслĕ? Форми епле? 

 

 
3. Паллашар-ха. 

 
4. Тăххăр хисепе çырма вĕренетпĕр. 

 
5. Пыл хурте пĕрремĕш чечекрен пуçласа тăххăрмĕш патне 

çитме пулăшăр.  



 
 

6. Чей куркисем пĕр пек-и? Вĕсене çак йĕркепе сăрлăр: чи 

пĕчĕкки хĕрлĕпе симĕс куркасем хушшинче пултăр. Хĕрлĕ 

чей курки кăвак чей куркипе юнашар пултăр. 

 
7. Пĕр кастрюле сакăр стакан компот кĕнĕ, теприне вара 

тăххăр. Пысăк калăпăшлă кастрюле сăрлăр. 

 
8. Пăнчăсемпе çырнă тǎххăр цифрăна хура кăранташпа 

йĕрлесе тухăр. 

 

 
 

 



28-мĕш вĕрентӳллĕ вăйă 

Геометри кÿлеписем 

 

1. Мулкач темрен питĕ хăранă. Цифрăсем вара ăна пытанма 

пулăшнă. Мулкач мĕнле цифрăсенчен тăрать? 

 
2. Мĕнле номерлĕ машинăсем финиша çитеймен-ши?   

 
 

3. Пушă вырăна мĕнле виçкĕтеслĕх лартмалла-ши? 

 

 
4. Ӳкерчӗк çине тимлӗ пӑхăр. Япаласене кирлĕ фигурăсемпе 

сыпăнтарăр. 



 
5. Геометри кÿлеписемпе паллашăр.  

 
6. Геометри фигурисемпе вĕсен формине аса илтерекен 

япаласене стрелкăпа сыпăнтарăр.  

 
 



29-мĕш вĕрентӳллĕ вăйă 

Ноль хисеппе паллашатпăр 

1. Çаврашкасем ăшне япаласен хисепне çырса тухăр. 

 
2. Тăватă шара тăватă тĕрлĕ тĕспе сăрлăр. Тата миçе шар 

сăрланмасăр юлчĕ? 

 
 

3. Эреше маллалла тăсăр, ноль цифрăна çырса тухăр. 

 

 
 



4. Ӳкерчĕкри ноль цифрăна хĕрлĕ кăранташпа çавăрса илĕр, 

пиллĕк цифрăна кăвак кăранташпа çавăрса илĕр, улттă 

цифрăна чĕрсе тухăр. Миçе ноль пулчĕ? 

 

5. Тăваткалсенчи цифрăсемпе килĕшӳллĕ шăрçа сăрлăр. 

 
6. Ӳкерчĕкри япаласене пĕр сăмахпа мĕнле калама пулать? 

Вĕсенче мĕн ытлашши? Ытлашши япаласене чĕрсе тухăр. 

 

 



30-мĕш вĕрентӳллĕ вăйă 

Вуннă хисеппе паллашатпăр 

1. Кăткăн малтан миçе çулçă пулнă? Кăткă тата миçе çулçă 

йăтса килнĕ? Пурĕ миçе çулçă пулса тăнă? Вуннă хисеп 

мĕнле майпа пулнă? 

 
2. Пӳрнепе вуннă хисепе йĕрлесе тухăр. Пăнчăсемпе çырнă 

вуннă цифрăна хура кăранташпа йĕрлесе тухăр. 

 
3. Хисепсене пĕр пĕрипе тĕрĕс сыпăнтарăр. 

 



4. Йăнăшсене шыраса тупăр. Мĕншĕн çапла шутлатăр? 

 

5. Кашни ретри япаласене цифрăсемпе килĕшӳллĕ сăрласа тухăр. 

 

 

6. Пăнчăсене пĕр пĕринпе сыпăнтарăр, ӳкерчĕке сӑрласа 

илемлетĕр. 

 

 



31-мĕш вĕрентӳллĕ вăйă 

Хамăра тĕрĕслер-и? 
 

1. Хисепсене пĕр пĕринпе тĕрĕс сыпăнтарăр. 

2.  

 

 

 

 

 

 

2. Иккĕ, саккăр, тăххăр цифрăсене шыраса тупăр та хĕрлĕ, 

кăвак, сарă кăранташпа çавăрса илĕр. 

 
3. Виçкĕтеслĕхе аса илтерекен фигурăсене сăрласа тухăр. 

 
 



4.  Кашни фигурăн мăшăрне тупăр. 

 
5. Шăрçасем çумĕнче мĕнле хисеп, çавăн чухлĕ шăрçа 

сăрлăр. 

 

 



32-мĕш вĕрентӳллĕ вăйă 

Хамăра тĕрĕслер-и? 
 

1. Ӳкерчĕкре цифрăсем пытаннă. Малтан пĕрререн пуçласа 

вуннă таран йĕркипе шутлăр, унтан каялла вуннăран пĕрре таран. 

 

 

2. Хисепсен кӳршисене тупăр, çырса хурăр. 

 

 

 

 

 

 

3. Тĕрлĕ формăллă фигурăсене хăйсен килĕсене тупма 

пулăшăр. 

 



4. Ӳкерчĕксенче мĕнле геометри фигурисем пур? Каласа тухăр.  

 

5. Хисепсене çырса тухăр. 

 

6. Çăмхасене йĕркипе сыпăнтарса тухăр.  

 

 
 

 

 

 


